
AVTOTYUNING TUSHUNCHASI, 
TURLARI VA TASNIFI

Ne’matov Husniddin Alijon o‘g‘li
Logistika ta’lim yo‘nalishi talabasi

Namangan davlat texnika universiteti

Annotatsiya: Avtotyuningning tasnifi juda keng va ko‘p qirrali. O‘z avtomobilingizni takomillashtirishdan 
oldin, tyuningning maqsadini, yo‘nalishini va uslubini aniqlash, shuningdek, qonunchilik talablarini 
hisobga olish muhim. Ushbu tasniflash sizga tyuningning turli xil yo‘nalishlari haqida tushuncha 
beradi va o‘z avtomobilingizni takomillashtirish bo‘yicha to‘g‘ri qaror qabul qilishga yordam beradi.

Kalit so‘zlar: Tashqi tyuning, qismlar, estetik tyuning, tashqi samara, polirovka (Yaltiratish), oynalarni 
qoraytirish, salon tyuningi, avtomobilda elektronika, osma tyuningi, transmissiya tyuningi, tormoz 
tizimi tyuningi, dvigatel tyuningi, chiqarish tizimini tyuningi.

Abstract: The classification of car tuning is very extensive and multifaceted. Before improving your 
car, it is important to determine the purpose, direction and style of tuning, as well as take into 
account legislative requirements. This classification will give you an idea of the different areas of 
tuning and help you make the right decision on improving your car.

Keywords: Exterior tuning, parts, aesthetic tuning, exterior effect, polishing (polishing), window 
tinting, interior tuning, car electronics, suspension tuning, transmission tuning, brake system tuning, 
engine tuning, exhaust system tuning.

Аннотация: Классификация автотюнинга весьма широка и многогранна. Прежде чем 
улучшать свой автомобиль, важно определить цель, направление и стиль тюнинга, а 
также учесть законодательные требования. Эта классификация даст вам представление о 
различных направлениях тюнинга и поможет принять правильное решение об улучшении 
вашего автомобиля.

Ключевые слова: Внешний тюнинг, детали, эстетический тюнинг, внешний эффект, полировка 
(шлифовка), тонировка стекол, тюнинг салона, электроника автомобиля, тюнинг подвески, 
тюнинг трансмиссии, тюнинг тормозной системы, тюнинг двигателя, тюнинг выхлопной 
системы.

K I R I S H
Avtotyuning (ingliz tilidan “tuning” - moslashtirish, sozlash) - bu avtomobilning zavod holatidan 

farqli ravishda, uning xususiyatlarini shaxsiy ehtiyojlar, did va maqsadlarga mos ravishda o‘zgartirish 
jarayoni. Avtotyuning avtomobilning quyidagi jihatlarini yaxshilash yoki o‘zgartirishga qaratilgan:

Tyuningning asosiy maqsadi - avtomobilni zavodda ishlab chiqarilgan standart holatidan 
tashqariga chiqarib, uni o‘ziga xos va noyob qilishdir. Bu maqsadga erishish uchun turli xil usullar 
va o‘zgartirishlar qo‘llaniladi, jumladan: Avtomobilning tezligini, quvvatini, boshqaruv qobiliyatini va 
tormozlash samaradorligini oshirish. Avtomobilning kuzovini, g‘ildiraklarini, yoritish tizimini va boshqa 
tashqi elementlarini o‘zgartirish orqali unga shaxsiy va o‘ziga xos ko‘rinish berish. Avtomobil salonining 
qulayligi, funksionalligi va estetik ko‘rinishini yaxshilash. Avtomobilga qo‘shimcha xususiyatlar 
o‘rnatish, masalan, multimediya tizimlari, navigatsiya, kruiz-kontrol va xavfsizlik tizimlari. Avtomobilni 
egasining shaxsiy didi, xohishlari va qiziqishlariga moslashtirish orqali o‘ziga xoslik yaratish.

Avtomobilni tyuning qilish qismlariga ko‘ra quyidagi turlarga bo‘linadi.
Tyuning texnik, tashqi, ichki va ularning birlashgan turlariga bo‘linadi. Tashqi tyuning-bu 

avtomobillarni tashqi ko‘rinishini o‘zgartirishdir. Ko‘pgina hollarda tashqi tyuning avtomobillarni 
aerodinamikasini yomonlashishiga olib keladi, lekin chiroyli va bashang bo‘ladi. Bunda tyuning 
yo‘nalishini eng oddiy ish turi avtomobillar kuzovini qayta bo‘yash, har xil ranga bo‘yash, rasm chizish, 
oynani qoraytirish, svetotexnikadan foydalanish, aerodinamik komplekt o‘rnatish (yubka”- old va orqa 
spoylerlar, bamper va ostona ostiga ustquymalar qo‘yish, orqa antikrilo va yon moldinglar) va yangi 
disklar. Biroq, texnik tyuningni aerodinamik atributlari ko‘rinishli bo‘ladi, lekin uning aerodinamik 
ko‘rsatkichlari yaxshilanmaydi. 

Estetik tyuningida o‘rtacha murakkablik darajasi bo‘yicha kuzov bilan ishlashdir. Bunda umumiy 
stilistika va butun dizayn qayta ishlanadi. Bu maqsadda qanotlar “shishiriladi” (“o‘zini” qanotlari, 
ba’zan eshik filenkalari kesib olinib, uning o‘rniga materialiga bog‘liq holda payvandlanadi, yelimlanadi 
yoki qotiriladi), kuzov bo‘yicha har xil shtampovkalar qilinadi va boshqalar. Qayta ishlashni asosiy 
xos xususiyati-metal (yoki plastik materiallar bilan) kuzov bilan ishlashdir, ishlash jarayonida kuzov 
detallarini boshlang‘ich shakli har xil darajada o‘zgarib ketadi. Estetik yo‘nalishdagi estetik tyuningni 
eng murakkab turi kuzovni tubdan o‘zgartirish va bronlashtirishdir. Limuzindan sedandan yasash 
unchalik murakkab emas. Bu yerda to‘rt eshikli sedanlardan ikki eshikli kupe, ikki eshikli kupedan 
ikki eshikli kabriolet qilish mumkin. Umuman olganda buyurtmachi nimani xohlasa. Bu ishlarni 
murakkabligi uning hajmini ko‘pligi va qiyinligida emas, ko‘pincha kuzovni ko‘tarish qismini kuch 
elementlari o‘zgartirishga to‘g‘ri keladi, bu avtomobil kuzovini “nol” qilish uchun murakkab hisob 
kitoblar qilishga to‘g‘ri keladi. Shuni aytib o‘tish lozimki, ba’zan bunday o‘zgartirishlar mijoz uchun 
avtomobil narxidan ham bir necha marta qiymatga tushadi. 

Tashqi samara. Yaxshi avtomobilni ko‘rinishi ham yaxshi bo‘lishi lozim. Ichki ko‘rinishi tashqi 
ko‘rinishi bilan hamohang bo‘lishi kerak. Shakl mazmunga mos bo‘lishi lozim. Tashqi tyuningni 
alohida sahifasi aerogrfiyadir, uni san’at deyish mumkin. Aerografiyaga muqobil vinil xizmat qiladi. 
Rasm plyonkaga pechat qilinadi va u avtomobil kuzoviga yelimlanadi. Narxi bo‘yicha o‘n martalab 
past bo‘lgan har xil rasmlarni buyurtma berish mumkin. Bundan tashqari vinil lok-buyoq qoplamalarini 
chizilishdan mayda tosh parchalaridan himoya qiladi va ularni yengil almashtirish mumkin. 

Polirovka (Yaltiratish). Yaltiragan avtomobilga qarash yaxshi kafiyat baxsh etadi. Lok-buyoq 
qoplamalar vaqt o‘tishi bilan xiralashadi, bu jarayonni sekinlashtirish maqsadida tez-tez polirovka 
qilib turish lozim. Polirol kuzov sirtini shahar va shahardan tashqari muhitdan himoya qiladi: 
toshlardan, tuzlardan, kislotalardan, va ultrabinafsha nurlardan. Kuzovlar sirtini birlamchi holatiga 
keltirish mumkin, buning uchun qayta tiklovchi abrazivli polirol va polirollash mashinkasi bilan kuzov 
sirtiga ishlov berilsa. Magazinlarda “polirol-tozalagich” sotiladi. 

Oynalarni qoraytirish. Oynasi qoraytirilgan avtomobil chiroyliroq, ko‘rkamroq va yuqoriroq 
bo‘ladi. SHunday fikrlar borki, oynasi qoraytirilgan avtomobillar xavfsizlikni kamaytiradi, bunday 
fikrlar asossizdir. Buning teskarisi: qoraytirilgan oynalar quyosh nurlarini yutadi, kuzga samarasini 
bartaraf qiladi, qarama-qarshi va orqadan kelayotgan avtomobillarni ko‘zni qamashtiruvchi chiroq 
nurlari ta’sirini kamaytiradi. Bulardan tashqari qoraytirilgan oynalar himoyalash xususiyatiga egadir. 
Avtomobillar avrayaga uchraganda, yon tomondan va to‘g‘ridan oynalarga tosh otilganda oynalar 

maydalanib haydovchi va salondagi passajirlar oyna maydasi bilan jarohatlanishi mumkin, plyonka 
yopishtirlgan oynalar toshlardan va boshqa bumlardan oynalarni parchalanishidan saqlaydi. 
Qoraytilgan oynalarni sindirish nisbatan qiyinroq bo‘ladi. Oynaga qora plenka yopishtirilgandan so‘ng 
kompozitsion material “plenka-elim-oyna” hosil bo‘ladi va 60-70 Dj li zarbani ushlab qolishi mumkin, 
bu esa yaqin joydan odam qo‘li bilan irg‘itgan toshga to‘g‘ri keladi. 

Salon tyuningi – salon staylingi deyish ham mumkin. Bu: uzatmalar qutisi dastasi, tyuningli 
har xil turdagi pedali, qo‘shimcha knopkali sport rullari, tyuningli asboblar paneli, avtomobillarni 
sportga mo‘ljallangan sidenyalari. Salon tyuningi na faqat sport avtomobillariga balki, avtomobillarni 
komfortligiga ham qaratilgan. Bu yo‘nalishdagi eng oddiy ishlar salonni oldingi va boshqa panellarini 
yog‘och (alyuminiy, granit va boshqalar) bilan ishlov berish, sidenyaga g‘ilof tikish, rul chambaragini, 
sideniyalarni va uzatmalar qutisi dasta almashtirish hamda lyuk va elektrouzatmalar o‘rnatish. Eng 
hajmi ko‘p va narxi baland salon dizaynini to‘la o‘zgartirishdir, bunda hamma panellar eshikdan 
boshlab to oldingi panellargacha almashtiriladi. Bular: avtomobil salonini charm, teflon, charm 
almashtirgich yoki boshqa avtomobillarda ishlatiladigan materiallar bilan qoplash hamda haydovchi 
mos holda yostiqchalar o‘rnatish. Salon rangiga mos tangdagi asboblar panelini tanlab olish. 

Avtomobilda elektronika. Zamonaviy avtomobil nafaqat harakatlanish vositasi, balki 
g‘ildirakdagi multimediali markazdirham. Unda oxirgi elektronika, muziqa va video-sanoatni 
yutuqlarimujassamlashgan. Bu nafaqat avtosignallash va avtomobil signali, balki video-qurilma va 
o‘yinli tizimlar, bort kompyuteri va televizorlar. Avtoovozga ishlov berish avtomobillarda eng ko‘p 
tarqalgan bo‘lib, salonni sifatli akustik tizimga ishlov beriladi: shovqin tebranishga ihota materiallari 
yelimlanadi, akustik qurilmalar o‘rnatiladi, hatto bu qurilmalarga oldingi panel almashtiriladi. 

Osma tyuningi–osmani xossasini yaxshilash uchun uning xarakteristikasini o‘zgartirish. Ko‘pgina 
hollarda avtomobillarni boshqaruvchanligini yaxshilashga qaratilgan ishlar qilinadi, bunda avtomobilni 
komfortligini buzilishiga olib kelishi mumkin. Osmalar tyuningi uchun “prujinaamortizator” juftligi, 
ko‘ndalang turg‘unlik stabilizatorlari sotiladi. Avtomobillarni boshqarishlishini va turg‘unligini yaxshilash 
uchun keng disklar va past profilli pokrishkalar o‘rnatiladi. Ular avtomobillarni tez burilishlardan o‘tishda 
yonga surilishidan saqlaydi. Disklarni almashtirish yurish qismini kuchaytirishga, shu jumladan 
osmalar tayanch sharnirlari va pishanglarini kuchaytirishga olib keladi. Agarda bu almashuvni amalga 
oshirmasa, misol, 165/70 R13 o‘lchamli g‘ildirakni 205/50 R14 o‘lchovli g‘ildirakka almashtirganda 
yurish qismini yuqorida sanab o‘tilgan detallari hamda sharli birikmalari va stupitsasi 10-20 ming 
km masofa bosib o‘tganda ishdan chiqishi mumkin. SHu yerda kuzovni qattiqligini oshirish uchun 
(avtomobil turg‘unligini yaxshilaydi) ustunni rasporkasi ishlatiladi (qattiq balka amortizator ustunini 
yuqori qismiga motor bo‘limini tepasidan chiqib turadigan qilib o‘rnatiladi). SHunga o‘xshash katta 
turg‘unlik uchun orqa ustunga ham shunday balka o‘rnatish mumkin. 

Transmissiya tyuningi. Transmissiyada uzatmalar qutisi asosiy o‘rin egallaydi, chunki kam quvvatli 
dvigatelda ham uzatmalar soni to‘g‘ri tanlanganda tezlikni oshirish mumkin. Hammaga ma’lumki sport 
avtomobillari seriyali avtomobillardan birinchi navbatda uzatmalar qutisi, keyin kuzov va osmasi bilan 
farq qiladi. Birinchi navbatda bosh juftlikni uzatmalar nisbatini yuqorirog‘iga almashtiriladi. Bunday 
almashtirishda avtomobillar dinamikasi o‘sadi. Bundan tashqari yengillashtirilgan maxovikdan 
foydalanilsa, dvigatel inertsiyasini kamaytirish hisobiga qisqa muddatda tezlik oladi. Buning kichik 
salbiy tomoni salt yurish aylanishlarida turg‘unligi kamayadi. Transmissiya tyuningini oshirishdagi 
oxirgi nuqta tyuningli uzatmalar vallaridan foydalanish, bunda dvigateldan g‘ildiraklarga kelayotgan 
burovchi momentni kuchaytirib beradi. G‘ildiraklarni o‘rnida sirpanib qolishini oldini olish maqsadida 
o‘z-o‘zini blokirovkalovchi differentsiallardan foydalaniladi. 

Tormoz tizimi tyuningi. Tormoz tizimi tyuningini maqsadi – avtomobillarni tormozlash 
samaradorligini oshirishdir. Tormoz tizimi tyuningida “qancha katta bo‘lsa-shuncha yaxshi” tamoyili 
ishlaydi. Misol, tormoz diski qancha katta bo‘lsa, shuncha yaxshi bo‘ladi. SHamollatuvchi tormoz 
diski shamollatilmaydiganidan yaxshi. Tormoz tizimini tyuningi har avtomobilchi shug‘ullanishi 
mumkin. Buning uchun tyuning magazinlarida yetarlicha tormoz tizimini detallari tormoz diski, tormoz 
supporti va tormoz kolodkasi sotib olish mumkin. Tyuning magazinidagi tormoz tizimi uchun ehtiyot 
qismlar tormoz samaradorligini oshirishni ta’minlaydi. Tormozlanish dinamikasini oshirish uchun katta 
diametrli tormoz disklari va tormozlar kuchi o‘zgartiruvchi shamollatuvchi va qo‘shimcha tizimlar, 

misol ABS lar ishlatiladi. Hozirgi kunda ommalashayotgan orqa barabanlar o‘rniga diskli tormozlarni 
qo‘llash urf bo‘lib kelmoqda. Avtomobillar “driftingi” uchun qo‘l tormozi na faqat orqa g‘ildiraklarga, 
balki oldingi g‘ildiraklarga ham ulangan. 

Dvigatel tyuningi – bu dvigatelning konstruktsiyasiga o‘zgartirish kirish yo‘li bilan uning 
xarakteristikasini yaxshilashga erishishdir. Bunday o‘zgartirish hisobiga dvigatelni quvvati va 
aylanish momenti yaxshilanadi. Misol, BMV M30 V35 standart dvigatelidan “Alpina B10 Bi-turbo” 
o‘rnatish bilan o‘zgartirilgan V7/5 dvigatelidir. Muhandislar “Alpina” M30 dvigateliga sovutgichli ikkita 
turbopurkagich Garrett T25 o‘rnatish va 4-qatlamli metall GBTS qistirma quyishib siqish darajasini 
kamaytirish, chiqarish klapanlari diametrini kattalashtirish hamda nadduvli bosimni boshqarish yo‘li 
bilan dvigvtel quvvatini 360 o.k. ga (218 o.k. oldingi dvigatelniki) va aylanish momentini 520 N*m 
ga yetkazishdi. Dvigatelga odatda katta mushtchali taqsimlash vallari o‘rnatiladi, buning uchun blok 
tsilindrlar kallagi kirish va chiqish kanallari yo‘niladi va polirovka qilinadi. 

Katta diametrli klapanlar, yuqori unumdorlikka ega bo‘lgan yonilg‘i nasoslari o‘rnatiladi, chiqish 
tizimi to‘g‘ridan-to‘g‘ri o‘tuvchi tizimga almashtiriladi (Ovoz so‘ndirgich to‘g‘ri to‘g‘ri bo‘ladi), dvigatelni 
ishchi hajmi va siqish darajasi oshadi. Hammadan ekstremal va hammadan samarali, dvigatellarga 
turbokuchaytirgich o‘rnatishdir, bu divigatelni quvvati ikki martagacha oshishiga olib keladi. Shu 
bilan birga dvigatelni xarakteristikasi samarali o‘zgartirishda (dvigatelni quvvati va burovchi momenti 
oshadi, yonilg‘i sarfi kamayadi va h.k.) “chip-tyuning” lardan foydalaniladi. Bu yonilg‘i purkashini 
nazorat qiluvchisini o‘zini almashtirishdir. 

Chiqarish tizimini tyuningi odatda dvigatelni tyuninglash jarayonida almashtiriladi. Bu dvigatel 
quvvati bir qancha yaxshilashga, ya’ni o‘ndan bir ulushda yaxshilashga olib keladi. Odatda 
mas’uliyatsiz sotuvchilar “sport ovoz so‘ndirgichlarni” tavsiya etishadi. Og‘irlik tyuningi-bu avtomobil 
og‘irligini kamaytirish hisobiga uning tezlik xarakteristikalarini yaxshilashdir. Og‘irlik tyuningi yo‘llarda 
avtomobillar poygasida ko‘proq foydalaniladi. Bunda avtomobildan hamma ortiqcha buyumlar olib 
tashldanadi: orqa o‘rindiqlar, zaxira baloni. Yengil qorishmali eshiklar qo‘yiladi. Tyuningni asosiy 
yo‘nalishlari Hozirgi kunda avtomobilni o‘zgartirish uchun juda ko‘p sonli yo‘nalishlar mavjud bo‘lib, u 
milliylikka, irqga va hududiy xususiyatlarga bog‘liq bo‘ladi. 

Bu harakat mustaqil va odatiy xot-rod elementi sifatida mavjud bo‘ladi. Uning ma’nosi oddiy 
uzunlikni qisqartirish (10-20 sm) hisobiga tom balandligini pasaytirishdir, bu avtomobilga bahaybat 
ko‘rinish beradi va aeroldinamikasi yaxshilanadi. Bunday avtomobillar tashqi ko‘rinishi bilan xot-
rodlarga, aniqrog‘i kustom o‘xshab ketadi, lekin ulardan texnik tomondan farq qiladi. 

Katta tezlik va yuqori dinamikasi to‘g‘risida bu yerda gap bo‘lishi mumkin emas. Lowriderlarda 
baquvvat kuch uzatmalari, ko‘proq zavod ishlab chiqilgan holdagisi. Bu yo‘nalishning eng kerakli 
joyi havoli osmalar o‘rnatilganidir. Ular hamma g‘ildiraklarda ham alohida olingan g‘ildiraklarda ham 
klirens o‘lchamini (kuzovni eng pastki qismidan yergacha bo‘lgan masofa) o‘zgartiradi. Bundan 
tashqari, agar lowriderga pikap tayanch bo‘lib xizmat qilgan bo‘lsa, kuzovni har xil yo‘nalishlarda 
ko‘tarish uchun uzatma o‘rnatiladi. 

Nazariy nuqtai nazardan hammadan foydasiz Led Sled (lead sled), uning so‘zli ma’nosi – 
“qo‘rg‘oshinli chana”. Lowrider bilan uni qarindoshligi unda ham bunda ham osmani moslashtirish 
ko‘zda tutilgan. Bunda klirens bir necha santimetrga kamayadi va osmalarda pnevmoelementlari 
bo‘lmaydi. Misol, O‘zbekiston sharoitida gaz balonli avtomobillarga qo‘shimcha rezina qo‘yish, 
amortizator prujinasini boshqa avtomobilniki qo‘yish hisobiga avtomobil klirensi o‘zgartirilgan. Kitkar 
(Kitcar) – ma’nosi “komplektdan avtomobil yasash”. Boshqacha so‘z bilan aytganda qismlarga 
ajratilgan holda konstruktorni sortib olasiz va avtomobilni terib chiqasiz. “Kit” (ya’ni “komplekt”) 
komplektlanmagan holda moliyaviy holatdan kelib chiqib sotib olinadi. Misol, tarmoq va agregatlarni 
bir qismi (ko‘p tarqalgan-dvigatel, rul boshqarmasi va uzatmalar qutisi) mustaqil yangisini yoki 
ishlatilganini sotib olish mumkin. 

Xulosa: Xulosa qilib aytganda avtotyuning bu avtomobilni yaxshilash, shaxsiy uslubni namoyon 
qilish va haydash tajribasini boyitish uchun qiziqarli va ijodiy jarayon. Biroq, bu jarayonda ehtiyotkorlik 
va professional yondashuv talab etiladi. Avtotyuningni rejalashtirishda barcha jihatlarni e’tiborga 
olish va maqsadga muvofiq tarzda harakat qilish kerak. U avtomobilning ish faoliyatini yaxshilash, 
ko‘rinishini o‘zgartirish yoki noyoblik yaratish maqsadida amalga oshiriladi.



IQ
T

IS
O

D
IY

O
T

  
  

Э
К

О
Н

О
М

И
К

А
  

  
E

C
O

N
O

M
Y

M U H A N D I S L I K  VA  I Q T I S O D I Y O T  J U R N A L I2025-yil, aprel. № 4-son.

585https://muhandislik-iqtisodiyot.uz

Foydalanilgan adabiyotlar ro‘yxati 
1.	 Ўзбeкистoн  Рeспубликаси  мeҳнат  ва  аҳoлини  ижтимoий  муҳoфаза  қилиш вазирининг 

2013 йил 24 апрeлдаги 23-Б сoн буйруғи билан тасдиқланган “Лoк-бўѐқ матeриаллари  
билан  ишлашда  мeҳнатни  муҳoфаза  қилиш”  қoидалари.  Ўзбeкистoн Рeспубликаси қoнун 
ҳужжатлари тўплами, 2013 й, 19-сoн, 246-мoдда 

2.	 Matkarimov  K.J.,  Mahmudov  B.J.,  Norqulov  A.A.  Avtomobillarda  ishlatiladigan ashyolar. 
Toshkent, “Talqin” nashryoti -2012 – 304 b 

3.	 Matkarimov  K.J.,  Mahmudov  B.J.,  Norqulov  A.A.  Avtomobillarda  ishlatiladigan ashyolar. 
Toshkent, “Noshir” nashryoti -2017 – 388 b 

4.	 A.A.Maxmudov., H.A.Ne’matov Journal of Effective Learning and Sustainable Innovation Vol.3 
№2 (2025). February  306-311 page

5.	 A.A.Maxmudov “Iqtisodiy salohiyatni oshirishda transport-logistika tizimining o‘rni” MUHANDISLIK 
VA IQTISODIYOT JURNALI 2024-yil, noyabr. № 4-son.



2025. № 4

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov  Zokir Alibekov 
Sahifalovchi va dizayner: Sahifalovchi va dizayner: Oloviddin Sobir o‘g‘liOloviddin Sobir o‘g‘li

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.

muhandislik
& iqtisodiyot

ijtimoiy-iqtisodiy, innovatsion texnik, 
fan va ta’limga oid ilmiy-amaliy jurnal




